
составлением перечня языковых единиц разбираемой тематики было важно выяснения предмета и цели, языковой 

среды и коммуникативного назначения, потому что в нашем глобально растущем и динамичном мире коммуникация 

между культурами относится социальной (также политической и экономической) сфере. Анализ любой сферы 

лексики, как основной части любой коммуникации, является релевантной для языка.  

КОММУНИКАТИВТІК ҚҰЗІРЕТТІЛІК ЖӘНЕ ОНЫҢ КОМПОНЕНТТЕРІ 

 

Аңдатпа 

Мақалада құзіреттіліктің оқушы іс-әрекетінің сапасынан көрінетін білім нәтижесі екендігін, құзіреттіліктің 

“білім”, “білік”, “дағды” және “тәжірибе” сияқты ұғымдарды қамтитынын айтады. Құзіреттілік – оқушының алған 
білім, білік, дағдыларын іс жүзінде, күнделікті өмірде қандай да бір іс жүзіндегі немесе теориялық мәселелерді 

шешуде қолдана алуымен сипатталатын түпкі нәтиже. Сондай-ақ, отандық және шетелдік ғалымдардың 

коммуникативтік құзіреттілік туралы тұжырымдары сараланады. Педагогикалық-психологиялық еңбектерде 

коммуникативтік құзіреттілік туралы анықтамалар қаншалықты көп болса, коммуникативтік құзіреттіліктің 

компоненттері жайындағы көзқарастардың да әр алуан. Коммуникативтік құзіреттіліктің компоненттері туралы сөз 

қозғалып, коммуникативтік құзіреттілік лингвистикалық, әлеуметтік лингвистикалық, психолингвистикалық, 

лингвомәдениеттанымдық, когнитивтік, паралингвистикалық тұрғыдан бір арнаға тоғысқан жүйе деген тұжырым 

жасалады.  

Түйін сөздер:құзіреттілік, коммуникативтік құзіреттілік, компонент, білім, білік, дағды, тәжірибе, оқушы 

COMMUNICATIVE COMPETENCE AND ITS COMPONENTS 
 

Abstract 

The article States that competencies are the result of knowledge expressed as a student's activity, including such 

concepts as” knowledge“,” skills“,” skills “and”experience". Competence is the final result, characterized by the fact that the 

student uses the knowledge, skills, and skills in practice, in solving any practical or theoretical problems in everyday life. The 

conclusions of Russian and foreign scientists on communicative competence are also analyzed. As many definitions of 

communicative competence are available in pedagogical and psychological works, so many views about the components of 

communicative competence. The article raises the question of the components of communicative competence and concludes 

that communicative competence is a system that combines linguistic, sociological, psycholinguistic, linguoculturological, 
cognitive, and paralinguistic aspects. 

Keywords: competence, communicative competence,component, knowledge, education, skills, experience, student 

КОММУНИКАТИВНАЯ КОМПЕТЕНЦИЯ И ЕЕ КОМПОНЕНТЫ 

 
Аннотация 

В статье говорится, что компетенции являются результатом знаний, выражающихся в качестве деятельности 

ученика, включают в себя такие понятия, как “знания”, “умения”, “навыки” и “опыт”. Компетенция – это конечный 

результат, характеризующийся тем, что ученик использует полученные знания, умения, навыки на практике, в 

решении каких-либо практических или теоретических задач в повседневной жизни. Также проанализированы 

выводы отечественных и зарубежных ученых о коммуникативной компетентности. Сколько много имеются 

определений о коммуникативной компетентности в педагогической и психологической трудах, столько и много 

взглядов о компонентах коммуникативной компетенции. В статье поднимается вопрос о компонентах 

коммуникативной компетенции и делаются выводы, что коммуникативная компетенция - это система, которая 

сочетается в лингвистическом, социологическом, психолингвистическом, лингвокультурологическом, когнитивном, 

паралингвистическом аспектах. 
Ключевые слова: компетенция, коммуникативная компетенция, компонент, знание, умение, навыки, опыт, 

ученик 

 

Кіріспе.Бүгінгі таңдағы білім мазмұнының негізгі өзекті мәселелердің бірі – өзгермелі әлеуметтік және 

экономикалық жағдайда өмір сүруге дайын, қоғамдық өмірге белсенді қатынасын байқатып, оны жақсартуға ықпал 

ете алатын, бәсекеге қабілетті жеке тұлғаны қалыптастыру. Қазіргі кездегі мұғалімнің міндеті – жас буынды жан-

жақты дамыту, қиялы жүйрік тұлға ретінде баулып, оқытудың шығармашылық сипатын арттыра отырып,баланың 

жеке қабілеті мен әлеуметтік белсенділігінің дамуына жол ашатын шығармашыл тұлға қалыптастыру. Кез келген 

пәнді оқытуда нәтижеге бағытталған іс-әрекетті құзіреттілік тұрғысынан жүзеге асыру – негізгі міндет болып 

табылады. 

Әдістеме.Білім беру саласындағы “құзіреттілік” түсінігі 1960 -1970 жылдардағы шетел әдебиеттерінде, ал 1980 

жылдардың соңындағы отандық әдебиеттерде кездесе бастады.Қазіргі педагогика ғылымында негізгі базалық 
ілімдердің бірі “құзіреттілік” болып отыр. “Құзіреттілік” терминіне алғаш анықтама беріп, ғылыми 

айналымғаВ.Гумбольттың генеративті грамматика туралы зерттеуіне сүйене отырып американдық ғалым 

Н.Хомский енгізген еді. Алғашқыда ол ана тілінде нақты тілдік қызметті орындау үшін қажет қабілеттіліктер деген 

түсінік берген болатын[1, 78]. “Құзіреттілік” термині Н.Хомский, И.А. Зимняя, Г.В.Колшанский, Л.Л.Федерова, 

Е.М.Верещагин, М.Н.Вятютнев, В.Г.Костомаров, А.Б.Добрович, Б.Тұрғынбаева, М.Жадрина, Ф.Оразбаева, 

Ж.Қ.Балтабаева, Р.С.Рахметова, т.б. ғалымдардың еңбектерінде зерделенген. 

 Нәтижелер.Пeдaгoгикaлық жәнe пcиxoлoгиялық eңбeктepдi capaлaй кeлгeндe, “құзipeт” жәнe “құзipeттiлiк” 

тepминдepiмeн бaйлaныcтa “бacты (нeгiзгi) бiлiктiлiк”, “тұлғaлық caпa”, т.б. ұғымдapдың қoлдaнылaтыны 

aнықтaлды. “Құзipeт” тepминi көбiнece “нәтижeлiк”, “жeтicтiккe жeтy”, “түciнy”, “мeңгepy”, “caпa”, “мөлшepлiлiк” 

cөздepiмeн бipлiктe қoлдaнылaтынын, aл “құзipeттiлiк” тepминi бiлiм мeн тәжipибeнiң бipлiгi мaғынacындa да 

қолданылатындығы бaйқaлды. Д.И.Ушаковтың редакциясымен жарық көрген түсіндірме сөздігінде “құзіреттілік” 

және “құзірет”ұғымдарының арасындағы айырмашылықтарды дәлелдеуге тырысқан. “Құзіреттілік” - хабардар 

болушылық, абыройлық, “құзірет” - жеке тұлғаның кәсіби қасиеті және қызметтік сипаттардың нақты жиынтығы. 

Әдістемелік терминдер сөздігінде құзіреттілік – яғни, “competo” латын тілінен аударғанда – сәйкес келемін, қол 

жеткіземін деген мағынада берілген.  Құзіреттілік – оқушы іс-әрекетінің сапасынан көрініс табатын білім нәтижесі. 
Білім мазмұнын жаңартудағы негізгі мақсаттың бірі – білім игеру кезінде күтілетін нәтижеге қол жеткізу. Негізгі 

бағыт оқушыға ауысады, оқушы бұрын білімді қабылдаушы рөлін атқарса, ал жаңа талап бойынша ол өздігінен білім 

алушы, үйренуші ретінде танылады. Бүгіндебілім беру стратегиясын “құзіретті білім беру” деп те атап жүр.  

Құзіреттілік – меңгерген білім мен біліктіліктерді күнделікті өмірде қандай да бір мәселелерді шешу барысында 

қолдана білуі. Оқытудағы құзіреттілік білім беру нәтижесі ретінде оқыту сапасын қамтамасыз етеді.  Құзіреттілік 

ұғымы “білім”, “білік”, “дағды” және “тәжірибе” сияқты ұғымдарды қамтиды. Құзіреттілік – оқушының алған білім, 

білік, дағдыларын іс жүзінде, күнделікті өмірде қандай да бір практикалық немесе теориялық мәселелерді шешуде 

қолдана алуымен көрінетін нәтиже. Қазақ тілі сабақтарында оқушылардың коммуникативтік құзіреттіліктерін 

қалыптастырудың маңызы зор. 

Жалпы “құзіреттілік” терминінің анықтамасы қаншама көп болса, құзіреттіліктің жіктелуі туралы да 
көзқарастар сан қилы. Білім беру үдерісінде құзіреттіліктердің қалыптасуы бірінші орынға оқушының ақпаратты 
меңгеруін емес, оның әртүрлі жағдаятта мәселелерді шеше білу іскерлігін қояды. Құзіреттіліктің төмендегідей 
түрлері бар: 

1. Ақпараттың сан алуан көздерінен білімді қабылдау тәсілдерін меңгеруге негізделген өзіндік танымдық 
әрекет саласындағы құзіреттілік; 

2. Азаматтық-қоғамдық іс-әрекет саласындағы құзіреттілік (азаматтың, тұтынушының, сайлаушының рөлін 
орындау); 

3. Әлеуметтік-еңбек саласындағы құзіреттілік (еңбек ету жағдайындағы жағдаяттарды талдау іскерлігі, еңбек 
етуде өзара қарым-қатынас нормаларын сақтай білуі, өзін-өзі еңбекке ұйымдастыру дағдылары); 

4. Тұрмыстық саладағы құзіреттіліктер (өз денсаулығын сақтай білуі, отбасылық тұрмысы, т.б.); 
5. Мәдени-демалыс саласындағы құзіреттіліктер (бос уақытты тиімді өткізе білуі, мәдени және рухани 

байлығы); 
6. Коммуникативтік құзіреттілік (тұлғаның өз ойы мен пікірін, көзқарасын жүйелі ауызша және жазбаша түрде 

жеткізе алуы). 
И.Л.Зимняя Еуропада құзіреттіліктістратегиялық, әлеуметтік, әлеуметтік-лингвистикалық, тілдік және оқу деп 

жіктеу кездесетінін айта келіп, шетелде бес түрлі құзіреттілікке айрықша мән берілетінін сөз етеді. Олар: саяси және 
әлеуметтік құзіреттілік (әр түрлі жағдаяттарды бейбіт түрде шешуі, топтық шешім қабылдай алуы, жауапкершілікті 
сезінуі демократиялық институттарды қолдауы және соған қатысуы); мәдениаралық құзіреттілігі (көп мәдениетті 
қоғамда өмір сүре білу қабілеті, басқаларды сыйлауы, олардың мәдениеті, тілі, салт-дәстүрін сыйлай отырып, өмір 
сүре алуы); коммуникативтік құзіреттілік (ауызша және жазбаша коммуникацияны игере білуі, жұмысы мен 
әлеуметтік өміріне қажетті қабілеттерді игеруі, бірнеше тілді меңгеруі); ақпараттық құзіреттілік (ақпараттың 

жағымды және жағымсыз жақтарын тани білуі, оған сыни көзқараспен қарауы, технологияларды меңгеруі мен 
қолдануы); когнитивтік құзіреттілік (өмірде өзінің білімін үздіксіз жетілдіруі, кәсіби тұлғасы мен әлеуметтік өмірін 
үнемі дамытып отыруы) [3,72]. И.А. Зимняя, Г.В.Колшанский, Л.Л.Федерова сынды ғалымдар оқытудың мақсаты 
қатысымдық құзіреттілік болып табылады деп танысса, Е.М.Верещагин, М.Н.Вятютнев,В.Г.Костомаровтар 
оқытудың мақсаты ретінде тілдік және қатысымдық құзіреттілікті атап көрсетіп жүр. 

Талқылау.Жалпы оқушылардың коммуникативтік құзіреттіліктерін қалыптастыру мәселелері бүгінгі таңда 
жете қарастыруды қажет етеді. Уақыт талабына сай білім беру жүйесінде коммуникативтік құзіреттілік жөнінде 
көптеген мәселелер қаралып, олар философиялық, педагогикалық, психологиялық тұрғыдан зерттелуде. 
Коммуникативтік құзіреттілікті қалыптастыру теориясы мен практикасын қарастырып, құзіреттілік туралы ауқымды 
зерттеу жазған – Ю.А.Емельянова. Ол тұлғааралық тәжірибелердің деңгейі, айналасымен өзара әрекетте индивидтен 
өзінің қабілеті мен әлеуметтік мәртебесін табысты қамтамасыз ететіні туралы айтады. Ғалымның ойынша, аталған 
құзіреттілік“тәрбиелі” ұғымымен сәйкес келеді, оның төңірегіндегілер тиімді немесе тиімді емес байланыс 

жағдайындағы тұлғааралық мінез-құлық ерекшеліктері. Сондықтан коммуникативтік құзіреттілік – тек дара сапа 
емес, бірін-бірі түсінуге ұмтылған белгілі бір топ адамдарының санасының көрсеткіші [2, 85].  И.А.Зимняя 
коммуникативтік құзіреттілікті адамның тұлға ретінде өзіне қатынасын және өз өмірінің түрлі формаларындағы 
әрекеттерін айқындап, тұтас әлеуметтік ортада адамның басқа адамдармен өзара әрекеттесу аймағындағы іс-әрекеті 
деп қарастырады [3,98].  А.Б.Добрович коммуникативтік құзіреттілікті ақыл-ес пен ойлау тұрғысынан қарастырып, 
коммуникативтік құзіреттілікті тұрақты түрде коммуникацияға дайын болуы деп санайды. Ғалым ойлай білген адам 
әркез коммуни-кацияға дайын болып, түрлі жағдаяттарда коммуникацияға түсе білу тиіс деп тұжырымдайды [4, 
112]. В.А.Кан-Калик коммуникативтік құзіреттілікті адамның күнделікті қызметінің бір бөлігі деп қарастырып, 

адамдардың көбі коммуникативтік актіні қалай қолдану қажеттігін ойлаймайды, ол үшін белгілі бір іскерлік пен 

дағды болуы тиіс екенін, сонда ғана коммуникативтік құзіреттілікті қалыптастыруға болатынын тұжырымдайды [5, 
87]. Бірқатар қазақстандық ғалымдар коммуникативтік құзіреттілікті қалыптастыру оқушыны қоғамдағы ережелер 
мен нормаларды дұрыс қолдануға мүмкіндік беретін қатысымдық іскерлікке үйрету деп қарастырып, 
коммуникативтік құзіреттілікті қоғамдық қатынастарда тілдесім заңдылықтары мен ережелерін адамның орындай 
алу қабілеті деп тұжырымдаса [6], енді бір ғалымдар білім алушының қарым-қатынаста әлеуметтік-мәдени 
нормаларды сақтай отырып, ұйымдастыру біліктілігі деп таниды [7, 254]. Педагогикалық-психологиялық 
зерттеулерде коммуникативтік құзіреттілік туралы анықтамалар қаншалықты көп болса, коммуникативтік 
құзіреттіліктің компоненттері туралы пікірлер де сан алуан. 

Е.М.Алифанова коммуникативтік құзіреттілікке төмендегідей компоненттерді жатқызады: 
1) адамның басқаға деген эмоционалдық көңіл-күйі, түсінушілігі, аяушылығы сияқты сезімін білдіретін 

эмоционалдық компонент; 
2) басқаның мінезін түсіну арқылы адамдар арасындағы әртүрлі жағдаяттарды шеше білуі арқылы көрінетін 

когнитивті компонент; 
3) бірлесіп жұмыс істей білу, қарым-қатынаста түсіністік таныту, ұйымдастыра алуы арқылы көрінетін мінез-

құлықтық компоненттер [8, 102]. 
С.Измуханбетова коммуникативтік құзіреттілік мынадай компоненттерден тұрады деп есептейді: 
- қажетті тілдерді білуі, педагогика, психология, конфликтология, логика, риторика, мәдениет, сөйлеу 

аймағындағы білімі көрінетін коммуникациялық пән аймағындағы білімі; 
- іскерлік қатынастарды нақты және жедел ұсыну, инициатива көрсету, тұлғаны жағымды қабылдау және 

түсіну негізінде психологиялық ықпал көрсету, қоршаған адамдармен бірлескен іс-әрекет барысында белсенді әрекет 
жасау арқылы сипатталатын коммуникативті және ұйымдастырушылық қабілеті; 

- түсіне білу іскерлігі, өзгені сезіне білу, психотерапияны сөзбен орындай алуы арқылы көрінетін эмпатияға 
қабілетті болуы; 

- көршісі мен өзінің мінез-құлқыны реттей алу іскерлігі, дау-жанжалдық жағдайларда өнімді жауап беру 

тәсілдерін табу, жағымды психологиялық климатты тудыру, субъектаралық қарым-қатынасты болжай алуымен 
анықталатын өзіндік бақылауға қабілеттілігі; 

- сөйлеу техникасын, риторикалық амалдар, сөздік емес құралдарды қолданумен сипатталатын сөздік және 
сөздік емес қарым-қатынас мәдениетін жатқызады [9, 75]. Коммуникативтік құзіреттілік жеке тұлғаның рухани өсуін 
дамытып, өзінің айналасындағыларды түсіне білуіне көмектеседі. Коммуникативтік құзіреттілікқоғам мүшелері 
арасында позитивті қатынас орнатады. Оқушылардың өзара түсінушілік, тыңдай білу, түсіне білу қабілеттерін 
қалыптастырады. Коммуникативтік құзіреттілік бірлесіп жұмыс істеуді бағалау, өзара сенімділік, бірін-бірі түсіне, 
тыңдай білу, өзара сыйластық, этикет сақтау, дәстүрді білу, дау жанжалды шеше алу, бұзылған қатынастарды түзету, 
өз қателігін түсіне білу, топпен жұмыс жасай білу шеберлігі, жұмысты дұрыс ұйымдастыра алу, топ мүшелерін 
басқара алу және тиімді шешім қабылдай білу қабілеттері арқылы көрініс табады. 

Қорытынды. Сонымен, ғалымдардың ой-тұжырымдарын жинақтай келе, коммуникативтік құзіреттілікке 
төмендегідей компоненттерді жатқызамыз: 

Лингвистикалық компонент: 
- Тілдің жүйесі мен құрылымы туралы білімін қарым-қатынаста пайдалана білу қабілеті; 
- Фонеткалық, лексикалық-грамматикалық, синтаксистік, стилистикалық нормаларға сай сөйлей және жаза 

білуі, грамматикалық құрылымдарды сөйлесім әрекеті түрлерінде: оқылым, тыңдалым, жазылым, айтылымда дұрыс 
пайдалануы. 

Психолингвистикалық компонент: 
- Эмоционалдық (адамның басқаға деген эмоционалдық көңіл күйі, өзгені түсіне білу іскерлігі, жанашырлық 

сезімі, т.б.); 
- Эмпатияға қабілетті болуы (жағымды әсер ету, топ мүшелерінің жағымсыз мінез-құлықтарын ептілікпен 

түзете білуі). 
Әлеуметтік лингвистикалық компонент: 
- Ұйымдастырушылық іскерлігі (топ мүшелерін басқара білуі, тапсырманы орындауда ұжымды және өзін 

ұйымдастыра алуы, жаңа бастама көрсету арқылы айналасындағыларды іс-әрекетке ынталандыра білуі); 
- Коммуникативтік іскерлігі (өз пікірін қарым-қатынасты бұзбай қорғауы, мәселені шешу мақсатында тиімді 

талдау, ынтымақтастық ахуалды ұстай білуі, топ мүшелерімен достық қарым-қатынаста болуы). 
Лингвомәдениеттанымдық компонент: 
- Адамның ішкі мәдениетінің көрсеткіші ретінде келіссөз жүргізе алу іскерлігі. 
Когнитивтік компонент: 
- Танымдық (басқаның мінезін түсіну арқылы адамдар арасында түрлі жағдаяттарды шеше білуі); 
- Тілдік қатынаста ұлттық ерекшеліктерді қолдана білу дағдысы. 
Паралингвистикалық компонент: 
- Вербалды, бейвербалды амалдарды қолдана білу мәдениеті (сөздік, сөздік емес амалдарды (ым, ишара) 

қолдану, сөйлеу техникасы, риторикалық амалдар, ұғымдық категориялық ақпаратты мақсатты түрде қолдана білуі). 

Қорыта айтқанда, коммуникативтік құзіреттілік лингвистикалық, әлеуметтік лингвистикалық, 

психолингвистикалық, лингвомәдениеттанымдық, когнитивтік, паралингвистикалық тұрғыдан бір арнаға тоғысқан 
жүйе болып саналады.  

ОСНОВНЫЕ ПРИНЦИПЫ СЛОВАРНОЙ РАБОТЫ 

 

Аннотация 

Слова рна я ра бота  охва тыва е т усвое ние  школьника ми в доступной форме  новых слов и зна че ний; основную 

ста дию озна комле ния с эмоциона льно-экспре ссивной окра ской слов, сфе рой их употре бле ния; усвое ние  понятий о 
многозна чности и пе ре носных зна че ниях, о синонима х, а нтонима х, па ронима х; а ктивиза цию слова ря, 

использова ние  новых усвое нных слов в собстве нных выска зыва ниях, включе ние  их в число постоянно 

используе мых уче ником слов; очище ние  слова ря, т.е . устра не ние  из а ктивного слова ря уча щихся диа ле ктных, 

просторе чных, вульга рных слов и многое  другое . В це лях повыше ния ре че вой культуры видное  ме сто должны 

за нима ть упра жне ния, на пра вле нные  на  ра сшире ние  а ктивного слова ря де те й, а  та кже  на  выра ботку у них уме ния 

выбира ть из свое го слова рного за па са  для выра же ния мысли те  слова , которые  на иболе е  соотве тствуют 

соде ржа нию выска зыва ния и де ла ют е го пра вильным, точным и выра зите льным. 

Ключе вые  слова : слово, понятие , слова рь, диа ле кт, сфе ра  

